
 

 

 

Masán Midar Ida

Maria gosta atu pinta uza nia imajinasaun. Maibé, nia mamá sempre
hanoin tanba sá Maria nia dezeñu sira ladun hanesan realidade. Oinsa
maka Maria konvense nia mamá katak iha maneira oioin la'os ida de'it
atu dezeñu?

Maria hahú pinta.

Nia mamá husu: "Loro-matan ne'e la'os kor kinur ka oan?". Maria
hatete: "Maibé ida-ne'e loro-matan dader nian".

Maria pinta ai-tahan ho kor-kafé. Nia mamá husu: "Ai-tahan ne'e la'os
kor matak ka oan?"

"Maibé ida-ne'e ai-tahan maran, mamá ."

"Haree, mamá! Ha'u pinta ai-funan furak ida."Mama dehan: "Ita-nia ai-
funan kor mean, doben,"" Maibé ai-funan sira iha ami-nia eskola kor
kinur, mama."

                             8 / 13



 

 
Maria pinta kalohan ho kor malahuk.Mamá husu: "Kalohan ne'e la'os kor
azul ka, oan?"Maria hatan: "Kalohan ne'e haree nakukun iha tempu
kalan, mamá".

Maria pinta masán ida.Mamá husu: "Ida ne'e la'os mean ka?""Ida ne'e
masán ne'ebé matak hela, mamá"Mamá dehan: "Masán sira ne'ebé
mak matak, sempre siin, oan".

"Mamá, tansá mak ita laran susar?" Maria hatete: "Ha'u iha masán
midar ida ba ita, mamá".

